
Қайырлы таң, құрметті Қазақстан үкіметіндегі əріптестерім, дипломатиялық корпус 
қызметкерлері, ақпарат құралдарының өкілдері, ханымдар мен мырзалар!  

АҚШ-тың Алматыдағы Бас консулдығын ресми түрде ашу мен үшін үлкен мəртебе. 
Көпшілігіңіз білетін боларсыздар, елшілік Астанаға қоныс аударған 2006 жылдан бері мұнда 
елшіліктің бөлімшесі жұмыс істеп келді. Жаңа Консулдық елшілік бөлімшесі атқарып келген 
барлық міндеттерді əрі қарай атқара бермек, оның ішінде консулдық жəне қоғаммен 
байланыс қызметі, сонымен қатар ЮСАИД сияқты АҚШ-тың басқа да үкіметтік ұйымдары 
аймақтық орталық ретінде қызметін жалғастыра береді. Бүгінгі ресми шарадан бастап 
Алматы кеңсесіне нағыз Бас консулдық дəрежесі беріледі, бұл – осы аймақтағы жалғыз бас 
консулдық. Осы арқылы АҚШ Үкіметі Алматыны мəдениет пен коммерцияның тек 
Қазақстандағы емес, бүкіл Орталық Азия аймағындағы ірі орталығы деп мойындап отыр.  

Америка  Құрама Штаттары Қазақстанды көптеген салалардағы, соның ішінде ядролық 
қаруды таратпау жəне этникалық, діни толеранттылықты насихаттаудағы  халықаралық 
көшбасшы ретінде таниды. Енді бір айға жетпес мерзімнің ішінде Қазақстан өзінің 
тарихындағы ең көрнекті халықаралық көшбасшылық ролін атқаруға – Еуропадағы қауіпсіздік 
жəне ынтымақтастық ұйымынын басқаруға көшпек. Америка Құрама Штаттары Қазақстанның 
бұл позицияны қолға алғаны үшін қуанышты жəне біз Қазақстан үкіметіндегі əріптестерімізбен 
Төрағалықтың табысты болуы үшін кез-келген мəселе бойынша бірлесіп жұмыс істеуге 
əзірміз.  

Ең соңында мен қазақстандық əріптестерімізге Ауғанстан халқына көрсеткен көмегі үшін 
алғыс айтамын. Соның ішінде əсіресе 1000 ауғанстандыққа Қазақстанда білім беруге ықылас 
танытқан мəрттігі үшін Сыртқы істер министрі Қанат Саудабаев мырзаға алғысымды 
білдіремін. Сонымен қатар, біз əрине Қазақстанның Ауғанстандағы коалиция күштеріне 
керек-жарақты жеткізуде көрсетіп отырған көмегіне шын жүректен ризашылық білдіреміз. 
Жақында Президент Обама атап өткеніндей, Америка Құрама Штаттары тұрақты үкімет пен 
қоғам құруға қажетті қауіпсіздікті қамтамасыз ету үшін Ауғанстан халқына көрсетілетін көмегін 
екі есе көбейтпек. Сондықтан біз осы салада Қазақстанның жəрдеміне мұқтажбыз. Жұмыла 
жұмыс істеу арқылы біз Ауғанстан мен Орталық Азияға жəне бүкіл əлемге қауіпсіз жəне 
гүлденген болашақ сыйлай аламыз.  

Назарларыңызға рахмет! Бірер уақыттан кейін журналистердің сұрақтарына жауап беруге 
əзірмін, ал қазір Бас консулдықтың шымылдығын ресми түрде ашып алайық!  

   


